
N 01/15.2/7543-19 գրություն
	1.Նախագծի 3-րդ կետի 1-ին և 4-րդ ենթակետերում հստակեցնել ինչ հրահանգներ պետք է կազմի՝ հաշվի առնելով այն հանգամանքը, որ հրահանգը ենթադրում է անձանց համար կատարման ենթակա գործողություններ, մինչդեռ պետական ոչ առևտրային կազմակերպությունը անձանց  համար պարտադիր կատարման ենթակա ակտեր չի կարող արձակել, բացի այդ, պարզ չէ, թե ինչ ակտով է հրահանգը սահմանվելու: 

2. Նախագծի 3-րդ կետի 2-րդ ենթակետում նշված բուսաբուծական մթերքում և կերերում պարարտանյութերի մնացորդային քանակի որոշում ու որակի գնահատում Սննդամթերքի անվտանգության տեսչական մարմնի ենթակայության «Հանրապետական անասնաբուժասանիտարական և բուսասանի​տարական լաբորատոր ծառայությունների կենտրոն» պետական ոչ առևտրային կազմակերպությունն արդեն իսկ այդ լաբորատոր հետազոտություններն անում է, ուստի քննարկման առարկա է մեկ այլ պետական ոչ առևտրային կազմակերպության նման գործառույթի վերապահումը: 

3. Նախագծի 3-րդ կետի 5-րդ ենթակետում անհրաժեշտ է նկատի ունենալ ոչ միայն գյուղատնտեսական կենդանիներին, այլև առհասարակ կենդանիներին, իսկ վարակիչից բացի՝ նաև ոչ վարակիչ հիվանդությունները:

4. Նախագծի 3-րդ կետի 7-րդ ենթակետում նախասպանդային զննման իրականացման լիազորությունը վերանայել, քանի որ վերջինս «Անասնաբուժության մասին» Հայաստանի Հանրապետության օրենքի համաձայն համայնքային անասնաբույժի և անասնաբուժական գործունեություն իրականացնող ծառայության իրավասությունն է, իսկ նախագծի տրամաբանությամբ պետական ոչ առևտրային կազամակերպությունը պետք է համակարգի և ապահովի համայնքային անասնաբույժների աշխատանքը, այլ ոչ թե զբաղվի նախասպանդային զննումով:

5. Նախագծի հավելվածի 11-րդ կետի 1-ին ենթակետում, բացի անասնաբուժության բնագավառից, անհրաժեշտ է ներառել նաև այլ ոլորտներ՝ հաշվի առնելով պետական ոչ առևտրային կազմակերպության գործունեության գյուղատնտեսական ուղղվածությունը:

 6. Նախագծի հավելվածի 11-րդ կետի 4-րդ ենթակետում հստակեցնել անասնաբուժական ծառայությունների տեսակը, քանի որ «Անասնաբուժության մասին» Հայաստանի Հանրապետության օրենքի 3-րդ հոդվածի 1-ին մասի 4-րդ կետի համաձայն՝ անասնաբուժական ծառայությունը անասնաբուժության իրականացումն է ֆիզիկական և իրավաբանական անձանց կողմից։

7. Նախագծի հավելվածի 11-րդ կետի 5-րդ ենթակետում նկատի ունենալ, որ պետական ոչ առևտրային կազմակերպությունը ծրագրերի մշակման գործառույթ չի կարող իրականացնել, քանի որ այն պետական մարմնի անելիքն է՝ ոլորտային քաղաքականության մշակման տիրույթում, իսկ իրականացման տեսանկյունից պետական ոչ առևտրային կազմակերպությունը կարող է իրականացնել կամ մասնակցել իրականացմանը որոշակի գործողությունների կամ գործառույթների սահմաններում։
8.Նախագծի հավելվածի 11-րդ կետի 6-րդ ենթակետը հանել, քանի որ բուսաբուծական մթերքում և կերերում պարարտանյութերի մնացորդային քանակի որոշումն ու որակի ցուցանիշների գնահատումը ոչ թե գյուղատնտեսության, այլ սննդամթերքի անվտանգության և կերի անվտանգության ոլորտի շրջանակում է, և եթե նոր ստեղծվող պետական ոչ առևտրային կազմակերպությունն ունի համապատասխան լաբորատորիա, որը կարող է իրականացնել նման փորձաքննություններ, ապա այն նախագծում կարող է ներառվել որպես ձեռնարկատիրական գործունեություն:
9. Նախագծի հավելվածի 11-րդ կետի 7-րդ ենթակետում անհրաժեշտ է նշել հստակ գործառույթը, որը նպատակաուղղված է բերքի ստացման նպաստմանը։

10. Նախագծի հավելվածի 11-րդ կետի 8-րդ ենթակետում նշված է պարարտանյութերի և մշակաբույսերի աճի խթանիչների գործածության ընթացքում շրջակա միջավայրի աղտոտումը կանխարգելող միջոցառումների իրականացման մասին, սակայն Նախագծի «Կազմակերպության գործունեությունը» գլխում ներկայացված չեն այդ միջոցառումները, բացի դրանից հստակեցման կարիք ունի «պարարտանյութերի գործածության ընթացքում շրջակա միջավայրի աղտոտումը» արտահայտությունը. պարարտանյութերի գործածության ընթացքում ինչպես կարող է աղտոտվել շրջակա միջավայրը, և եթե կարող է, ապա պետական ոչ առևտրային կազմակերպությունն ինչ միջոցառումներով պետք է դրանք կանխի կամ վերացնի:
11. Նախագծի հավելվածի 12-րդ կետի 1-ին ենթակետում ճիշտ է «ապահովել» բառով ձևակերպումը, ոչ թե «իրականացնում է», այլ «ապահովում և համակարգում է այդ միջոցառումների իրականացումը»:

12. Նախագծի հավելվածի 12-րդ կետի 2-րդ ենթակետը վերանայել, քանի որ պետական ոչ առևտրային կազմակերպությունը փաստացի պետք է կազմակերպի, այլ ոչ թե համակարգի կազմակերպումը, արդյունքում պետական ոչ առևտրային կազմակերպությունը պետք է ձևակերպել, որ կազմակերպում է միջացառումներ և համակարգում դրանց իրականացումը:

13. Նախագծի հավելվածի 12-րդ կետի 3-րդ ենթակետի գործառույթը համայնքային անասնաբույժի գործառույթ է, այլ ոչ թե պետական ոչ առևտրային կազմակերպությանը։

14. Նախագծի հավելվածի 12-րդ կետի 8-րդ ենթակետում անհրաժեշտ է նշել աջակցման մեխանիզմները։

15. Նախագծի հավելվածի 12-րդ կետի 11-րդ ենթակետը հանել և այն ներառել Նախագծի համապատասխան բաժնում որպես ձեռնարկատիրական գործունեություն՝ շարադրելով հետևյալ խմբագրությամբ. «Հայաստանի Հանրապետության կառավարության սահմանած կարգով հավատարմագրված՝ իր լաբորատորիայի միջոցով իրականացնում է պարարտանյութերի որակական ցուցանիշների որոշմանն ուղղված փորձաքննություն և տվյալների հիման վրա կազմում և տալիս է փորձաքննության արձանագրություն», քանի որ պարարտանյութերի որակական ցուցանիշներով հետաքրքրված է հանրության ավելի լայն շրջանակ, քան միայն վերահսկող մարմինը և գործարարներն են:

16. Նախագծի հիմնավորման մեջ նշված է, որ «Նախագծում ներառված չեն պետական ոչ առևտրային կազմակերպությունների «Գյուղատնտեսական մշակա​բույսերի բուսասանիտարական մոնիթորինգի իրականացում» և «Բույսերի պաշտպանության միջոցառումների իրականացում» ծրագրերի իրականացման գործառույթները, քանի որ դրանք իրականացվելու են Հայաստանի Հանրապետության էկոնոմիկայի նախարարության համապատասխան ստորոբաժանման կողմից, այս կապակցությամբ հարկ ենք համարում նշել, որ բույսերի պաշտպանության միջոցառումների իրականացումը դա գյուղատնտեսության ոլորտի հիմնական ծառայություններից է, և ներկայացված չէ հիմնավորում այն մասին, թե ինչու այդ գործառույթը չի իրականացվելու «Գյուղատնտեսական ծառայությունների կենտրոն» պետական ոչ առևտրային կազմակերպության կողմից, այլ իրականացվելու է Հայաստանի Հանրապետության  էկոնոմիկայի նախարարության ստորաբաժանման կողմից: Ինչ վերաբերում է գյուղատնտեսական մշակա​բույսերի բուսասանիտարական մոնիթորինգի իրականացմանը, ապա այն վերահսկողական գործառութ է, իրականացվում է Սննդամթերքի անվտանգության տեսչական մարմնի կողմից՝ իր մարզային կենտրոնների միջոցով, և դրա կարգավորումները ներառված են «Սննդամթերքի անվտանգության պետական վերահսկողության մասին» Հայաստանի Հանրապետության օրենքում:
	Չի ընդունվել։
Ընդունվել է ի գիտություն։
Ընդունվել է։

Չի ընդունվել։

Ընդունվել է ի գիտություն։

Չի  ընդունվել։

Ընդունվել է։

Չի  ընդունվել։

Չի  ընդունվել։

Չի  ընդունվել։

Ընդունվել է։
Ընդունվել է մասնակի։
Չի  ընդունվել։

Չի  ընդունվել։
Ընդունվել է։

Ընդունվել է ի գիտություն։


	Քանի որ «Պետական ոչ առևտրային կազմակերպությունների մասին» ՀՀ օրենքի 17-րդ հոդվածի՝ «ժ) օրենքով և  պետական կազմակերպության կանոնադրությամբ սահմանված իր լիազորությունների սահմաններում արձակում է հրամաններ, հրահանգներ, տալիս կատարման համար պարտադիր ցուցումներ և վերահսկում դրանց կատարումը» ենթակետի համաձայն նախագծով սահամնված դրույթի շրջանակում իրավասու է հրահանգներ կազմել, իսկ ինչ վերաբերում է ակտին, ապա այն սահմանված է «Հայաստանի Հանրապետության էկոնոմիկայի նախարարության կանոնադրությունը հաստատելու և Հայաստանի Հանրապետության վարչապետի 2018 թվականի հունիսի 11-ի N 744-Լ եվ հայաստանի հանրապետության վարչապետի 2018 թվականի հունիսի 11-ի N 742-Լ որոշումներն ուժը կորցրած ճանաչելու մասին» ՀՀ վարչապետի 01.06.2019թ. N 658-Լ որոշման դրույթներով։
Տեղեկացնում եմ, որ ՀՀ օրենսդրությամբ չի արգելվում նույնանման գործառույթների կրկնությունը, քանի որ այն նպաստում է մրցակցության ապահովմանը, բացի այդ հարկ է նշել, որ ՊՈԱԿ-ում ներդրված են գերժամանակակից սարքավորումներ  և գործող հոսքագիծը հնարավորություն է տալիս միաժամանակ իրականացնել 250 նմուշների լաբորատոր փորձաքննություն: Նշված սարքավորումները սպասարկվում են համապատասխան վերապատրաստում անցած և որակավորում ստացած մասնագետների կողմից, որը հնարավորություն է տալիս անցկացվող փորձաքննություններն իրականացնել ճշգրիտ,  սեղմ ժամկետներում՝ կիրառելով սահմանափակ մարդկային ռեսուրսներ:
Նախագծում կատարվել է փոփոխություն։

Քանի որ «Անասնաբուժության մասին» ՀՀ օրենքի միայն 17-րդ հոդվածի 1-ին մասի 4-րդ կետով է սահմանված «4) գյուղատնտեսական կենդանիների նախասպանդային և հետսպանդային զննում», իսկ նախագծով սահմանված՝ «գյուղատնտեսական կենդանիների նախասպանդային զննումների իրականացում» դրույթը դա կազմակերպության ձեռնարկատիրական գործունեության տեսակ է, որը չի հակասում «Պետական ոչ առևտրային կազմակերպությունների մասին» ՀՀ օրենքի 6-րդ հոդվածի 1-ին մասին, ինչպես նաև 13-րդ հոդվածի 2-րդ մասի բ կետին։
Նախագծի հավելվածի 11-րդ կետի հաջորդող ենթակետերում նկարագրված են գործունեության առարկաները և նպատակը։
Քանի որ նախագծի թե ձեռնարակատիրական և թե կազմակերպության գործունեության բաժիններում նկարագրված են մասնագիտական գործունեության այնպիսի տեսակներ, որոնք նպատակաուղղված են կենդանիների, կենդանիների և մարդկանց համար ընդհանուր հիվանդությունների կանխարգելմանը, բուժմանը, կենդանիների առողջության և բարեկեցության պաշտպանությանը, անասնահամաճարակային իրավիճակների կանխմանը և վերացմանը, անվտանգ կենդանական ծագում ունեցող հումքի և մթերքի, կենդանական ծագման կողմնակի արտադրանքի ստացմանը։
Նախագծում կատարվել է փոփոխություն։

Քանի որ այդ դրույթը արդեն իսկ ներառված է եղել նախագծի 3-րդ կետի 2-րդ ենթակետում և սահմանված է 4-րդ գլխի 13-րդ կետի 7-րդ ենթակետում, իսկ Նախագծի հավելվածի 11-րդ կետում ընդհանուր առմամբ նկարագրված են կազմակերպության նպատակները և առարկան։
Քանի որ կազմակերպության հիմնական նպատակներից մեկը գյուղատնտեսական նշանակության հողերի ագրոքիմիական հետազոտությունների իրականացումն է, բուսաբուծական մթերքում և կերերում պարարտանյութերի մնացորդային քանակի որոշումն ու որակի ցուցանիշների գնահատումը, իսկ ինչ վերաբերում է հստակ գործառույթին, ապա այն սահմանված է Նախագծի հավելվածի 12-րդ կետի 10-րդ և 11-րդ ենթակետերում։  

Քանի որ նշված ենթակետը 3-րդ գլխում ներառված չէ, քանզի այն դիտարկվում է որպես ձեռնարկատիրական գործունեություն և սահմանված է 4-րդ գլխի 13-րդ կետի 9-րդ ենթակետում, որպես դրանց կիրառման հարցում կանխարգելիչ միջոցառում։ Ինչ վերաբերում է շրջակա միջավայրի աղտոտմանը, ապա  համաձայն «Բուսասանիտարիայի մասին» ՀՀ օրենքի 4-րդ գլխի՝ ՀՀ գյուղատնտեսական գործունեությամբ զբաղվող ֆիզիկական և իրավաբանական անձանց պարտականությունների իրավակարգավորումները սահամանված են 10-րդ հոդվածի 1-ին մասի, մասնավորապես, 6-րդ, 8-րդ կետերով և 2-րդ մասի 5-րդ կետով սահմանված դրույթներով, որոնց չկատարման կամ ոչ պատշաճ կատարման արդյունքը կարող է հանգեցնել շրջական միջավայրի աղտոտման։
Նախագծում կատարվել է փոփոխություն։

Նախագծի հավելվածի 12-րդ կետի 2-րդ ենթակետը խմբագրվել է հետևյալ բովանդակությամբ՝ «համակարգում և կազմակերպում է...»։
Քանի որ չի հստակեցվել թե որ օրենքի դրույթով է սահմանված որ դա «համայնքային անասնաբույժի գործառույթ է»։ Միաժամանակ հարկ է նշել, որ «Անասնաբուժության մասին» ՀՀ օրենքի միայն 3-րդ հոդվածի 1-ին մասի 5-րդ կետով սահմանված է համայնքը սպասարկող անասնաբույժ հասկացությունը, իսկ 15-րդ հոդվածի 1-ին մասի 1-ին կետ համաձայն կարող է ապահովել նույն հոդվածի 1-ին մասի 6-րդ կետը։
Քանի որ կազմակերպության աջակցությունը օրենքով սահմանված կարգով համաձայնեցվում է լիազոր մարմնի կողմից։  
Նախագծում կատարվել է փոփոխություն։



	ՀՀ ֆինանսների

 նախարարության 18.12.2019թ. 

N 01/8-1/20792-2019 գրություն

	Նախագծով նախատեսվում է Ագրոքիմիական ծառայություն ՊՈԱԿ-ը (այսուհետ՝ ՊՈԱԿ) վերանվանել Գյուղատնտեսության ծառայությունների կենտրոն ՊՈԱԿ-ի և վերջինիս կառավարման լիազորությունները վերապահել ՀՀ էկոնոմիկայի նախարարությանը:

ՊՈԱԿ-ի վերաբերյալ ընդհանուր մոտեցումներն արձանագրվել են ՀՀ գյուղատնտեսության նախարարության և Սննդամթերքի անվտանգության տեսչական մարմնի 2019 թվականի բյուջետային հայտի քննարկման արդյունքների համառոտագրով (այսուհետ՝ Համառոտագիր) և ՀՀ փոխվարչապետի 05.11.2018թ. N 05/05.9/37579-18 հանձնարարականով (այսուհետ՝ Հանձնարարական), մասնավորապես. 
ա/ Համառոտագրով նախատեսվել էր ՀՀ վարչապետի քննարկմանը ներկայացնել ՊՈԱԿ-ը  լուծարելու, քար​տեզ​ների ռեեստրի վարման լիազորությունը նախարարության համապատասխան ստորաբաժանման գործառույթներում ներառելու, լաբորատոր և հետազոտական բնույթի ծառայությունների ձեռքբե​րումը մրցակցային կարգով իրականացնելու հարցերը: Ընդ որում՝ հողի քարտեզները ամբողջու​թյամբ թվայնացնել և ներբեռնել համացանցում՝ անվճար:
բ/ Հանձնարարականի 7-րդ կետով ՀՀ գյուղատնտեսության նախարարին հանձնարարվել էր քննարկել Սննդամթերքի անվտանգության պետական ծառայության լաբորատորիայի և ՊՈԱԿ-ի միավորման և արդյունքում Գյուղատնտեսության նախարարության ենթակայությամբ ռեֆերենս լաբորատորիա ստեղծելու հարցը և արդյունքների վերաբերյալ ներկայացնել տեղեկատվություն:

Բացի այդ, ՀՀ վարչապետի 07.02.2019թ. N 02/16.8/5096-2019 հանձնարարականի 1‑ին կետով պետական կառավարման համակարգի մարմինների ղեկավարներին հանձնարարվել է որպես ելման կետ ընդունել հանձնարարականին կից ներկայացված միջանկյալ և թեմատիկ ամփոփագրերը: Պետության հիմնադրած (մասնակցությամբ) հիմնադրամների, ՊՈԱԿ-ների և առևտրային կազմակերպությունների վերաբերյալ թեմատիկ ամփոփագրի 3-րդ կետի 1-ին ենթակետի համաձայն, պետական ոչ առևտրային կազմակերպություն հիմնադրվում է այն դեպքում, երբ պետության, համայնքի կամ ուղղակիորեն հասարակության (կամ նրա առանձին խմբի) կարիքների համար պետք է կազմակերպվեն ծառայություններ, որոնք հիմնադիրը ճանաչել է որպես ոչ առևտրային այն հիմնավորմամբ, որ.

· առևտրային այլընտրանքը բացակայում է (բայց ոչ այն դեպքում, երբ առևտրային այլընտրանքը բացակայում է հիմնադրի գործողության պատճառով),

· կոնկրետ ծառայությունը համարվում է բացառապես հիմնադրի մենաշնորհ և առևտրային այլըտնրանքի առաջանալը գնահատվում է աննպատակահարմար,

· այդ ծառայությունները չեն կարող կամ նպատակահարմար չի կազմակերպել հիմնադրի աշխատակազմի ստորաբաժանումների միջոցով:

Ընդ որում, հիմնադրի որոշմամբ սահմանվում է, որ ՊՈԱԿ-ը կոնկրետ վերոնշյալ ծառայություններից տարբերվող այլ վճարովի ծառայություններ չի կարող մատուցել և չի կարող շահույթ հետապնդել:

Հարկ է նշել, որ Նախագծի հիմնավորման մեջ անդրադարձ չի կատարվել հիշյալ Համառոտագրի և հանձնարարականների կատարմանը, փոխարենը նշվել է, որ ՀՀ կառավարության 01.08.2019թ. N 985-Ա որոշման համաձայն լուծարվել է Անասնաբուժասանիտարիայի և բուսասանիտարիայի ծառայությունների կենտրոն ՊՈԱԿ‑ը, որը Գյուղատնտեսական կենդանիների պատվաստում միջոցառման շրջանակներում իրականացնում էր կանխարգելիչ և ախտորոշիչ միջոցառումներ (դրանց շարքում ընդգրկված են կենդանիների կարանտինային, հատուկ վտանգավոր և պարտադիր ծանուցման ենթակա մի շարք վարակիչ հիվանդություններ), ուստի անհրաժեշտություն է առաջացել Նախագիծը ներկայացնել ՀՀ կառավարության քննարկմանը: 

Միևնույն ժամանակ Նախագծով հստակեցված չէ ՊՈԱԿ-ի գործառույթների իրականացման համար հետագա տարիներին պետական բյուջեի միջոցներից հատկացման անհրաժեշտության հարցը, ինչպես նաև ՊՈԱԿ-ին վերապահվող գործառույթների (գյուղատնտեսական կենդանիների և թռչունների վարակիչ հիվանդությունների նկատմամբ կանխարգելիչ և ախտորոշիչ միջոցառումներ, գյուղատնտեսության բնագավառում մասնագիտական խորհրդատվական ծառայությունների մատուցում, կենդանիների վարակիչ հիվանդությունների կանխարգելմանն և վարակիչ օջախների վարացմանն ուղղված միջոցառումների իրականացման աշխատանքների ապահովում և այլն) իրականացումը մասնավոր ընկերությունների կողմից չդիտարկելու հանգամանքը:
Ելնելով վերոգրյալից առաջարկում ենք Նախագիծը հիմնավորել նաև Համառոտագրի մոտեցումների և հիշյալ հանձնարարականներում ամրագրված պահանջների տեսակետից, ինչպես նաև հստակեցնել պետական բյուջեի վրա ազդեցության գնահատականը:

Ինչ վերաբերում է Նախագծի ձևակերպումներին, ապա.

1. Նախագծի 1-ին կետով նախատեսվում է ՀՀ կառավարության 06.02.2019թ. N 138-Ն որոշումը (այսուհետ՝ Որոշում) շարադրել նոր խմբագրությամբ, որի արդյունքում փաստացի վերանում է ՊՈԱԿ-ի ստեղծման հիմքը, որը հանդիսանում է Որոշման 1-ին կետը, համաձայն որի «Գյուղատնտեսության քիմիացման հետազոտական կայան» պետական փակ բաժնետիրական ընկերությունը վերակազմավորման ձևով վերակազմակերպվել է «Ագրոքիմիական ծառայություն» պետական ոչ առևտրային կազմակերպության:

Առաջարկում ենք Նախագիծը խմբագրել նշված համատեքստում:

2. Առաջարկում ենք Նախագծի 2-րդ կետով հաստատվող կանոնադրությունից (այսուհետ՝ Կանոնադրություն) հանել 2-րդ կետը:
3. Կանոնադրության 11-րդ կետի 5-րդ ենթակետում, անհասկանալի է որպես ՊՈԱԿ-ի գործունեության առարկա գյուղատնտեսական նշանակության հողերի ագրոքիմիական հետազոտությունների, դրանց բարելավման և բերրիության պահպանման ու վերարտադրության միջոցառումների ծրագրերի մշակումը դիտարկելը, քանի որ  ծրագրերի մշակումը հանդիսանում է լիազոր մարմնի գործառույթը, իսկ 12-րդ կետի 5-րդ կետում՝ գյուղատնտեսության բնագավառում մասնագիտական խորհրդատվական ծառայությունների մատուցումը ՊՈԱԿ-ին վերապահելու հանգամանքը, հաշվի առնելով ՀՀ գյուղատնտեսության նախարարության կառուցվածքում Գյուղատնտեսական խորհրդատվության, նորարարությունների և մոնիթորինգի վարչության առկայությունը:

4. Կանոնադրության 42-րդ կետի 2-րդ ենթակետն անհրաժեշտ է հանել, քանի որ այն հակասում է «Պետական ոչ առևտրային կազմակերպությունների մասին» օրենքի 6-րդ հոդվածի 2-րդ մասի պահանջին՝ համաձայն որի պետական կազմակերպության գործունեության ընթացքում առաջացած շահույթն օգտագործվում է նրա կանոնադրությամբ նախատեսված նպատակների իրականացման համար: 
	Ընդունվել է ի գիտություն։

Ընդունվել է ի գիտություն։

Ընդունվել է ի գիտություն։

Ընդունվել է ի գիտություն։

Չի ընդունվել։
Ընդունվել է։
Ընդունվել է ի գիտություն։

Ընդունվել է։


	 «Ագրոքիմիական ծառայություն» ՊՈԱԿ-ն իրականացնում է գյուղատնտեսական նշանակության հողերի ագրոքիմիական հետազոտման, դրանց բարելավման և բերրիության պահպանման ու վերարտադրության միջոցառումների ծրագիր, ինչպես նաև մասնակցում է ծրագրի մշակման աշխատանքներին: Հարկ է նշել, որ ողջ Հանրապետության մասշտաբով և նման ծավալի աշխատանքներ կարող է իրականացնել միայն վերը նշված ՊՈԱԿ-ը, քանի որ նման ծավալուն աշխտանքներ իրականացնելու համար համապատասխան սարքավորումներ և դրանց սպասարկող մասնագետներ ներկա պահին և մոտ ապագայում չի կարող տնօրինել Հանրապետությունում որևէ կառույց: 

Ինչ վերաբերվում է քարտեզների ռեեստրի վարման լիազորությունը նախարարության համապատասխան ստորաբաժանման գործառույթներում ներառելուն, ապա ներկայումս գտնում ենք ոչ նպատակահարմար։
Քարտեզների թվայնացման և դրանք համացանցում անվճար ներբեռնման  հետ կապված պետք է նշել, որ այն կապված է ֆինանսական լուրջ միջոցների ներդրման հետ, որը հնարավոր է իրականանցել ՊՈԱԿ-ի կողմից և ներկա պահին այդ ուղղությամբ աշխատանքներ են տարվում: 

Հայտնում եմ, որ սննդամթերքի անվտանգության պետական ծառայության լաբորատորիայի և «Ագրոքիմիական ծառայություն» ՊՈԱԿ-ի միավորումը և ռեֆերենս լաբորատորիայի ստեղծելուն, ապա կարող ենք ասել որ դա գրեթե անհնար է, քանի որ նրանք տարբեր գործառույթներ են իրականացնում: Միաժամանակ տեղեկացնում եմ, որ հանձնարարականի կատարումն ապահովել է 29.11.2019 թվականի N ԳՊ/ԳԱ-1/9016-18 գրությամբ։ Իսկ ինչ վերաբերում է լաբորատորիան նախարարության ենթակայությանը հանձնելու հարցին, ապա քննարկման արդյունքում 25.09.2019 թվականին ստացվել է ՀՀ վարչապետի N 02/16.6/42419-2019   հանձնարարականը՝ հաշվի առնելով շահագրգիռ մարմինների կարծիքներն՝ որոշման նախագծի ընդունումը ներկայումս համարել ոչ նպատակահարմար:
Հարկ է նշել, որ «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 3-րդ մասի համաձայն հիմնադրի որոշմամբ սահմանվում են  պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները։
Տեղեկացնում եմ, որ ՀՀ վարչապետի 29.10.2019թ N 02/16.12/48425-2019 հաձնարարականի՝ կազմակերպության գործառույթներն որևէ կառույցի միջոցով իրականացնելու վերաբերյալ, կատարումն ապահովել է ՀՀ էկոնոմիկայի նախարարի 14.11.2019 թվականի N 01/11506-2019 գրությամբ։
Իսկ ինչ վերաբերում է պետական բյուջեի վրա ազդեցության գնահատականին, ապա այն արտացոլված է տեղեկանքում։
Քանի որ ՊՈԱԿ-ի ստեղծման հիմքը հանդիսանում է ՀՀ կառավարության 06.02.2019թ. N 138-Ն որոշումը։
Նախագծում կատարվել է փոփոխություն։

Նախագծում կատարվել է փոփոխություն։



	ՀՀ պետական գույքի կառավարման կոմիտեի
գրություն
	ՀՀ էկոնոմիկայի նախարարի 06.12.2019 թվականի N 01/12309-2019 գրությամբ Նախագիծը ներկայացվել է կարծիքի և առ 24.12.2019 թվականի դրությամբ կարծիք չի ստացվել։
	
	

	ՀՀ պետական գույքի կառավարման կոմիտեի

27.12.2019թ.
N 01/22.22/9666-19
գրություն
	«Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, հայտնում եմ, որ Նախագիծն ամբողջությամբ խմբագրման կարիք ունի, քանի որ ՀՀ կառավարության 2003 թվականի փետրվարի 6-ի N 138-Ն որոշումն արդեն կատարված է և «Ագրոքիմիական ծառայություն» պետական ոչ առևտրային կազմակերպության հետ կնքված է ոչ բնակելի տարածքի անհատույց օգտագործման պայմանագիր:
Ելնելով վերոգրյալից՝ առաջարկում եմ ամբողջությամբ փոխել Նախագիծը և շրջանառության մեջ դնել «Ագրոքիմիական ծառայություն» պետական ոչ առևտրային կազմակերպությունը վերանվանելու վերաբերյալ ՀՀ կառավարության որոշման նոր նախագիծ՝ դրանում նախատեսելով դրույթներ` «Ագրոքիմիական ծառայություն» պետական ոչ առևտրային կազմակերպության իրավահաջորդության, «Գյուղատնտեսության ծառայությունների կենտրոն» պետական ոչ առևտրային կազմակերպության պետական գրանցման աշխատանքների ավարտից հետո «Ագրոքիմիական ծառայություն» ՊՈԱԿ-ի հետ 18.06.2016թ. կնքված քաղաք Երևան, Մալաթիա-Սեբաստիա վարչական շրջան, Ծովակալ Իսակովի պող. թիվ 22/9 հասցեում գտնվող անշարժ գույքի անհատույց օգտագործման թիվ 67/0016 պայմանագրում որոշումից բխող փոփոխություններ կատարելու մասին համաձայնագիր կնքելու վերաբերյալ:
	Ընդունվել է ի գիտություն 
Ընդունվել է ի գիտություն 
	 «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասի «դ» կետի  համաձայն՝ հիմնադրի բացառիկ լիազորություններն են` ․․․ դ) պետական կազմակերպության կանոնադրության հաստատումը և դրանում փոփոխություններ կատարելը.», իսկ «Նորմատիվ իրավական ակտերի մասին» ՀՀ օրենքի  34-րդ հոդվածի 5-րդ մասի համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում:»։
Միաժամանակ հարկ է նշել, որ ՀՀ կառավարության 06.02.2003 թվականի N 138-Ն որոշմամբ արդեն իսկ հաստատված «Ագրոքիմիական ծառայություն» ՊՈԱԿ-ի կանոնադրության մեջ նախատեսված է ներառել նաև «Անասնաբուժասանիտարիայի և բուսասանիտարիայի ծառայությունների կենտրոն» ՊՈԱԿ-ի գործառույթները։
Հարկ է նշել,  որ նախագծի ընդունումից հետո  նախատեսվում է համապատասխան փոփոխություններ կատարել ՀՀ կառավարության 10.03.2011թ N 265-Ն որոշման 6-րդ հավելվածում։

	ՀՀ
արդարադատության

 նախարարության 13.01.2020թ. 

N 01/27.1/343-2020 գրություն

	«Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծով Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ փոփոխություններ կատարելու փոխարեն անհրաժեշտ է ընդունել նոր որոշում՝ կատարվող փոփոխությունների, ինչպես նաև «Ագրոքիմիական ծառայություն» պետական ոչ առևտրային կազմակերպության կանոնադրությունը նոր խմբագրությամբ հաստատելու մասին` կանոնադրության մեջ ներառելով դրույթներ կազմակերպության իրավահաջորդության մասին:
	Ընդունվել է ի գիտություն։


	ՀՀ կառավարության որոշման նախագծով փոփոխություններ է կատարվում ՀՀ կառավարության 2003 թվականի փետրվարի 6-ի N 138-Ն որոշման և որոշմամբ հաստատված կանոնադրության մեջ։ Հաշվի առնելով, որ փոփոխությունները բավականին ծավալուն են, ուստի  հիմք ընդունելով «Նորմատիվ իրավական ակտերի մասին» ՀՀ օրենքի 34-րդ հոդվածի 4-րդ մասը՝ որոշումը շարադրվել է նոր խմբագրությամբ։ Միաժամանակ  «Պետական ոչ առևտրային կազմակերպությունների մասին» ՀՀ օրենքի 25-րդ հոդվածի 1-ին մասով սահմանված է, որ  պետական կազմակերպության լուծարմամբ նրա գործունեությունը դադարում է առանց իրավունքները և պարտականությունները իրավահաջորդության կարգով այլ անձանց անցնելու։


